


KURSUS PRA PERDAGANGAN DI ITMCS.

SATU TINJAUAN RINGKAS SELEPAS 10 TAHUN

ABDULLAH ABDUL LATIB

Pengenalan

Kursus Pra Perdagangan yang terdapat di ITMCS telah dimulakan pada sesi 11
1980/1981 bertempat di kampus sementara Batu Lintang, Kuching dengan beberapa
objekuf tertentu. Setelah 10 tahun kursus ini dikendalikan di ITMCS, banyak
perubahan yang dapat dilihat samada dan segi matlamat serta pencapaian kursus
tersebut. Rencana ini bertujuan untuk meninjau secara ringkas tentang kursus
tersebut berdasarkan pengalaman penulis sebagai koordinator pra perdagangan
selama dua tahun di kampus ini.

Latarbelakang dan Penganalisaan Kursus.

Kursus Pra-perdagangan diwujudkan berdasarkan objektif-objektif berikut;

1. Meningkatkan pengambilan pelajar-pelajar dari Sarawak untuk memasuki I'TM
melalui kursus pra perdagangan yang memerlukan kelayakan akademik yang
lebih rendah daripada kursus-kursus diperingkat diploma.

2. Menguatkan asas pelajaran bagi pelajar-pelajar terutamanya didalam
matapelajaran Matematik dan Bahasa Inggeris.

3. Memberi peluang pelajar-pelajar menyesuaikan cara pemikiran mereka dengan
kehidupan di sebuah institusi pengajian tinggi, terutama sekali bagi pelajar-pelajar
dari luar bandar.

Kelayakan minima mengikuti kursus pra perdagangan

Mempunyai sekurang-kurangnya 3 kepujian diperingkat SPM/SPVM termasuk B.
Malaysia. Namun demikian sejak kebelakangan ini hampir semua calon-calon yang
memohon mengikuti kursus ini mendapat lebih dari lima kepujian tetapi gagal dalam
matapelajaran matematik. Oleh yang demikian mereka ini tidak dapat memasuki
kursus peringkat diploma secara pengambilan terus.

Kandungan Kursus.

Jadual 1
Matapelajaran
Jam Seminggu

Sebelum Mei 89, | Nov 89. Selepas Nov 89, Mei 90
Matematik 6 6 8 6
English 6 6 8 7
Commerce 2 - 2
B/Keeping 3 3 2
Pendidikan Islam 2 2 2 2
Pemikiran Kreatif - 2 2 2
Jumlah 19 19 20 21

Jadual 2 _

Matapelajaran Jam kredit

Sebelum Mei 89, | Nov 89. Selepas Nov 89, | Mei 90
Matematik 8 8 6 4
English 4 4 6 S
Commerce 2 - - 2
B/Keeping 3 3 — 2
P/Islam lulus/gagal 2 2 2
Pemikiran Kreatif - 2 2 2

Dari jadual 1 dan 2 diatas, dapat dilihat setelah 10 tahun, terdapat perubahan ke ata:
kandungan kursus mengikut keperluan semasa. Penekanan diberikan ke atas mat:
pelajaran Matematik dan Bahasa Inggeris, dengan ini enam jam seminggt
diperuntukkan agar dapat mencapai objektif kursus tersebut. Sebelum sesi mei 8¢
matapelajaran pemikiran kreatif tidak diajar tetapi digantikan dengan pelajarar
*“thinking skill” yang mana pelajaran ini tidak mempunyai peperiksaan akhir sepert
mata pelajaran yang lain.

Bermula pada sesi Julai 89, mata pelajaran pemikiran kreatif diperkenalkan dar
diambilkira di dalam peperiksaan akhir dan matapelajaran commerce digugurkan
Bagi pelajaran Pendidikan Islam pula, pelajar-pelajar bukan Islam dikehendak
mengambil mata pelajaran Tamaddun Islam. Keputusan lulus atau gagal sahaj:
diambilkira didalam pengiraan markah keseluruhan berbanding dengar
matapelajaran yang lain denga jam kredit tertentu.

Pada sesi Januari 90, dua matapelajaran telah digugurkan iaitu commerce dar
B/Keeping, walaupun satu kertaskerja telah dibuat bagi mempertahankar
matapelajaran tersebut tetapi tidak berjaya. Berdasarkan maklumbalas dan pelajar
pelajar yang memasuki bahagian pertama kursus perakaunan atau pengurusan
mereka mendapati matapelajaran tersebut amat membantu mereka jika dibandingkat
dengan pelajar-pelajar dari kursus pra perdagangan dari kampus Sabah yang
mengikuti bahagian pertama kursus Diploma Perakaunan, dimana merek:
mempunyal asas perakaunan yang baik sewaktu mengikuti kursus pra perdagangan

Apabila kampus cawangan Kelantan dan Perlis menjalankan kursus pra perdagangan
buat pertama kalinya, maka pada waktu itu terdapat tiga kampus cawangan yang
menjalankan kursus pra perdagangan dengan menggunakan kandungan kursus yang
sama serta jangkamasa kursus selama enam bulan berbanding dengan kampus Sabah
yang mengendalikan kursus ini selama satu tahun dengan kandungan kursus yang
berbeza. Persoalan yang akan timbul sekarang adakah pelajar-pelajar lepasan kursus
pra perdagangan dari kampus terlibat memiliki kualiti yang sama apabila mereka
meneruskan pengajian diperingkat pertama nanti. Persoalan ini hanya akan terjawab
apabila satu kajian yang lebih terperinci dilakukan keatas kursus tersebut.

Pada sesi Julai 91, satu perubahan ke atas kandungan kursus pra perdagangan
dilakukan dimana pada kali ini kursus tersebut akan mengikuti kampus Sabah dengan
jangkamasa kursus selama satu tahun. Kod kursus yang digunakan ialah KP 03.
Dengan ini bermakna terdapat empat kampus yang mengendalikan kursus pra
perdagangan dengan menggunakan dua kandungan kursus yang berbeza.

Pengambilan Pelajar

Pada kebiasaannya pengambilan pelajar bagi kursus pra perdagangan lebih ramai
sewaktu pengambilan sesi Julai ini adalah kerana pada waktu ini pelajar-pelajar baru
sahaja mendapat keputusan SPM/SPVM, sedangkan bagi pengambilan sest Januari
kebanyakannya terdiri dari mereka yang tidak berpeluang mengikuti kursus-kursus
yang ditawarkan oleh institusi-insititusi lain selepas pengambilan sesi Julai tahun
sebelumnya. Ini dapat dilihat seperti di data di bawah.

Pengambilan pelajar Pra Perdagangan dalam masa lima tahun

1986 Sesi Januari — 174 orang. Sesi Julai — 221 orang.
1987 Sesi Januari — 123 orang. Sesi Julai — 214 orang.
1988 Sesi Januari — 118 orang. Sesi Julai — 222 orang.
1989 Sesi Januari — 101 orang. Sesi Julai — 287 orang.
1990 Sesi Januari — 169 orang. Sesi Julai — 333 orang.

Pengambilan pelajar-pelajar dari Semenanjung juga dilakukan untuk mewujudkan
Integrasi Nasional dan pengambilan mereka pada setiap semester hanya 5 peratus
sahaja dari jumlah keseluruhan pelajar yang diambil. Kebanyakan pelajar
semecnanjung yang datang terdiri dari mereka yang mempunyai latarbelakang
ekonomi yang memuaskan kerana mereka terpaksa menanggung perbelanjaan
tambang kapalterbang sewaktu mengikuti kursus tersebut, berbanding dengan
pelajar-pelajar dari kampus Sarawak yang mengikuti kursus peringkat Diploma
setelah menamatkan kursus Pra Perdagangan di I TMCS mereka diberikan tiket
kapalterbang pergi dan balik sekali sahaja sepanjang pengajian yang diikutinya.
Dari pemerhatian yang dibuat, kebanyakan pelajar-pelajar dari Semenanjung yang
belajar di ITMCS amat mudah menyesuaikan diri mereka sehinggakan ada yang ingin
menecruskan pengajan di kampus-kampus cawangan di Semenanjung.

Tidak dapat dinafikan juga terdapat sebilangan pelajar-pelajar Pra Perdagangan yang
memiliki kelulusan STPM ataupun yang telah bekerja dengan pihak swasta. Oleh
kerana tidak berpeluang untuk mengikuti kursus peringkat Diploma secara
pengambilan terus, maka kursus Pra Perdagangan merupakan langkah terbaik untuk
mencapai cita-cita mercka.

Peperiksaan

Pada peringkat permulaan kursus ini diperkenalkan di ITMCS, soalan-soala
peperiksaan akhir dikendalikan oleh kampus ini sendiri. Syarat-syarat lult
peperiksaan bagi pelajar Pra Perdagangan ialah;

1. Mendapat purata markah 50% bagi matapelajaran Matematik dan B. Inggeri

2. Lulus bagi mata pelajaran Pendidikan Islam dan Pemikiran Kreatif denga
markah sekurang-kurangnya 40% (Gred D).

3. Mencapai Purata Mata Gred (GPA) keseluruhan sekurang-kurangnya 2.00

4. Sckiranya salah satu matapelajaran gagal, walaupun Purata Mata Gred melebil
2.00, pelajar tersebut akan diberhentikan dari kursus tersebut.

Buat pertama kali bagi sesi Januari 1989 pelajar-pelajar yang gagal satu matapelajara
dan mempunyai grade purata melebihi 2.00 dibenarkan mengulang bagi kali kedu
bagi semua matapelajaran.

Dari analisa yang dibuat, pelajar yang dibenarkan mengulang pada sesi Januari 199
setelah gagal pada sesi Julai 1989 hanya mencapai 56% sahaja iaitu dari bilangan 1
orang yang dibenarkan mengulang hanya 8 orang sahaja yang lulus. Kemungkina
dengan alasan ini menyebabkan ITMCS diminta menjalankan kursus Pr
Perdagangan untuk 2 semester seperti yang dikendalikan oleh kampus Sabah.

Sekiranya ITMCS menjalankan kursus ini mengikut kandungan kursus yang bar
maka banyak masalah yang akan terpaksa dihadapi terutama dari segi syar:
kelulusan yang diperlukan membolehkan seseorang pelajar itu boleh meneruska
pengajian ke peringkat Diploma. Contoh, pelajar Pra Perdagangan hanya dinaikka
ke bahagian satu peringkat Diploma sekiranya mercka mendapat GPA 3.50 dan aka
dinaikkan ke semester 2 Pra Perdagangan jika mendapat GPA kurang dari 3.50 tetag
lebih dari 2.00.

Dari analisa keputusan peperiksaan yang telah dibuat beberapa semester yang lal
hanya lebih kurang 25% sahaja pelajar mampu mencapai keputusan GPA 3.50 keata:
Jika sistem ini dijalankan maka adalah dikuatiri pada suatu masa nanti bilangan par
pelajar Pra Perdagangan akan bertambah besar bilangannya di semester 2 berbandin
dengan bahagian pertama kursus peringkat Diploma.

ANALISA KEPUTUSAN PEPERIKSAAN
BAGI TAHUN 1988 HINGGA 1990

Analisa Keputusan Peperiksaan Dari Tahun 1988 Hingga 1990.

Dari graf di atas didapati keputusan peperiksaan adalah lebih baik bagi pengambilan
sesi Julai jika dibandingkan dengan peperiksaan Mei iaitu pengambilan Januari. Ini
adalah kerana seperti yang telah diterangkan pada peringkat awal rencana ini iaitu
kemasukan sesi Julai terdiri daripada pelajar-pelajar yang memiliki keputusan yang
baik diperingkat SPM/SPVM.

Bagi peperiksaan November 1990, dari bilangan seramai 333 orang pelajar, 75.7%
telah lulus dan layak meneruskan pengajian ke peringkat Diploma. Bagi peperiksaan
Mei pula, dari 169 orang pelajar peratus kelulusan yang dicapal ialah 67.5%.

Dari analisa keputusan peperiksaan tahun 1990 didapati matapelajaran matematik
merupakan matapelajaran yang membimbangkan setiap pelajar dimana 22.8% telah
gagal bagi peperiksaan November 1990 dan 19.5% bagi peperiksaan Mei 1990.

Satu perkara yang telah dikenalpasti mengenai masalah matematik ini adalah
kurangnya galakan terhadap pelajar- pelajar Bumiputera terutama di peringkat
sekolah menengah untuk mengambil matapelajaran matematik. Mereka diberi pilihan
samada untuk mengambil matematik atau matapelajaran yang lain.

Menyedari kelemahan pelajar-pelajar bagi matapelajaran matematik, maka pada sesi
Januari 1990, pelajar-pelajar Pra Perdagangan diwajibkan menghadiri kelas malam
selama empat malam dalam seminggu bermula dari pukul 8 malam hingga 10.30
malam dengan tujuan supaya pelajar-pelajar dapat berbincang dan mengulangkaji
pelajaran. Kelas malam ini diawasi oleh koordinator dan pensyarah-pensyarah secara
sukarela.

Pencapaian yang baik dari pelajar-pelajar dari kursus Pra Perdagangan akan
memberikan gambaran pencapaian ITMCS keseruluhannya. Peratusan kegagalan
yang tinggi dari kursus Pra Perdagangan telah menyebabkan keputusan keseluruhan
Mei 1990 bagi ITMCS begitu teruk sekali yang meletakkan ITMCS diantara kampus
yang tertinggi sekali peratusan kegagalan jika dibandingkan dengan kampus-kampus
yang lain.

Pemilihan kursus selepas kursus Pra-Perdagangan.

Pelajar-pelajar yang telah lulus didalam peperiksaan akhir adalah layak untuk
dipertimbangkan untuk memohon kursus yang ditawarkan oleh kajian-kajian
berikut;

Kajian Perniagaan Dan Pengurusan.

Kajian Perakaunan.

Kajian Pengurusan Hotel dan Penyediaan Makanan.
Kajian Pentadbiran Undang-Undang.

Kajian Senibina Perancangan dan Ukur.

Bagi pelajar yang memilih Diploma Perakaunan, Pengurusan Perniagaan dan Bank
akan ditempatkan di ITMCS. Pemilihan yang dilakukan adalah berdasarkan kepada
keputusan akhir peperiksaan Pra Perdagangan, walau bagaimanapun apa yang
menjadi masalah ialah pelajar-pelajar yang mendapat keputusan yang baik di dalam
peperiksaan Pra Perdagangan tidak dapat membuktikan prestasi mereka juga baik
apabila di dalam bahagian pertama peringkat Diploma.

Kursus-kursus yang tidak terdapat di ITMCS, pelajar-pelajar akan dihantar ke
kampus yang lain dan pemilihan pelajar-pelajar dibuat oleh Kajian yang terlibat
melalui temuduga dan ujian bertulis. Dari pemerhatian yang telah dibuat, pada
keseluruhannya peluang pelajar-pelajar dari lulusan Pra Perdagangan untuk
mendapat tempat bagi kursus tersebut adalah terlalu kecil kerana mereka terpaksa
bersaing dangan calon-calon pengambilan terus yang mana keputusan peperiksaan
peringkat SPM/SPVM mereka adalah lebih baik jika dibandingkan dengan para
pelajar yang mengikuti kursus pra-perdagangan.

Beberapa masalah telah dikenalpasti dalam proses pemilihan kursus bagi pelajar-
pelajar Pra Perdagangan, antaranya ialah seperti berikut,

1. Pelajar-pelajar kurang mendapat maklumat tentang kursus-kursus yang
ditawarkan.

2. Tidak bersesuaian dengan minat. Kursus yang diminati tidak ditawarkan bagi
lulusan Pra Perdagangan seperti kursus Muzik, Senireka dan lain-lain lagi.

3. Pelajar-pelajar yang ingin membuat Diploma Pentadbiran Awam terpaksa
menghadapi masalah kemampuan kampus Sabah menampung masalah tempat
tinggal dimana tempat yang ditawarkan adalah terhad sedangkan pelajar-pelajar
adalah ramai. Dengan ini separuh dari mereka terpaksa disalurkan kekursus yang
ada dijalankan di ITMCS walaupun mereka tidak berminat.

Cadangan-cadangan.

1. Oleh kerana kursus Pra Perdagangan ini adalah merupakan kursus Jangkapendek
dan bertujuan untuk memberi peluang pelajar-pelajar memperbaiki diri, maka
perlulah ada satu sistem yang seragam dari segi kandungan kursus dan
jangkamasa kursus.

2. Peluang pemilihan kursus yang lebih luas diberikan selain dari kursus yang
ditawarkan supaya minat pelajar dapat disalurkan kebidang yang bersesuaian.

3. Memandangkan jarak yang jauh di antara satu kampus dengan kampus yang lain
yang mengendalikan kursus Pra Perdagangan, perlulah diujudkan satu pusat yang
mengawasi kursus tersebut supaya perlaksanaan kursus tersebut tidak berbeza
diantara satu dengan lain.

4. Perbincangan atau bengkel perlu diadakan bagi pensyarah-pensyarah yang
terlibat bagi membincangkan perkembangan dan masalah semasa mengenai
kursus tersebut.

Penutup

Setelah lebih 10 tahun kursus Pra Perdagangan dijalankan di ITMCS, tidak dapat
dinafikan lagi telah ramai anak tempatan dari kampus ini yang telah berjaya didalam
beberapa bidang di Sarawak ini, dan ini membuktikan bahawa tujuan penubuhan
kursus ini telah dapat dicapai.



